
Waarom is dit nodig om insigte vanuit ons gemeentes in te samel?


Die stories van gemeentes is die basis waarop alle kommunikasie en besluitneming gedoen word. Die stories mag uit die vroeë geskiedenis van die gemeente kom of vanuit die onlangse verlede. Diegene wat die stories ken en vertel, bewaar ‘n essensiële element van die gemeente se identiteit en karakter. Hierdie element mag aan almal in die gemeente bekend wees of goed weggesteek wees, maar dit bepaal die inhoude van private en openbare gesprekke asook besluitneming. Baie sosiale gesprekke en die bespreking van kwessies word beïnvloed deur hierdie stories wat onder die oppervlak teenwoordig is. Dit is waarom dit so noodsaaklik is om die insigte en stories te versamel uit gemeentes wat oor hulle toekoms moet praat en besluite neem. Ons kan leer uit dit wat ons al vir baie jare lank doen. Ons kan ons ervaring nuttig gebruik.    


Ons het ‘n beperkte herinnering, elkeen van ons. Ons het ook ‘n beperkte perspektief. Ons sien verhoudinge nie dieselfde as ons bure nie. Ons luister nie na gesprekke op dieselfd wyse waarop ons bure daarna luister nie. Selfs al het ons presies dieselfde persepsies as ons bure gehad, sou ons gou baie detail vergeet van belangrike gemeenskapsgesprekke. 


Dit is waarom dit belangrik is dat ons neerskryf wat ons weet en wat ons van ander hoor. Dit is noodsaaklik dat ons ons eie stories en die stories van ander noukeurig op skrif of op band vaslê. Ons moet ander ook so benader dat hulle verseker is dat hulle noukeurig opgeneem sal word en met respek hanteer sal word, onafhanklik van hulle persepsies. 


Daar is ‘n metode om ‘n gemeenskap se data in te samel wat bekend staan as etnografie. Die woord beteken “die opskrifstelling van ‘n kultuur”. Die essensie van etnografie is dat dit gedoen word vanuit die perspektief van ‘n binnestaander en nie van ‘n buitestaander nie.  Om te weet wat die die mense in ‘n gemeenskap dink en voel vanuit hulle eie perspektief, is noodsaaklik as beide die binnestaanders en buitestaanders van die gemeenskap eerlik en simpatiek wil wees, wyse belsuite wil neem en die lede van die gemeenskap wil help om hul eie doelwitte te bereik en nie doelwitte wat deur ander vir hulle gestel is nie. 


Almal is nie in staat om die werk te doen nie. Om onderhoude te voer verg noukeurigheid en geduld. Dit vereis ook nuuskierigheid en belangstelling. Dit is waarom die lede van die gemeenskap self die beste mense vir die taak is! In belang van die regverdigheid en eerlikheid moet die ondervraers wat lede van die gemeenskap is, die nodige afstand hou van die mense wat hulle ondervra. Die ondervraer mag nie sy of haar eie vooroordele laat blyk in die proses van ondervraging nie. Die persoon wat ondervra word moet voel dat hy of sy in beheer is van wat opgeken word. Slegs op die wyse sal die waarheid verseker word en slegs op die manier sal ons in staat wees om te leer wat ons graag te wete wil kom.  

Hoe kan ek die insigte van my gemeente insamel?

Ons het twee metodes tot ons beskikking. Die een is ‘n private proses van storieskryf, wat enige iemand ter eniger tyd kan doen. Dit sluit joernaalskrywing, lewensverhale, persoonlike geskiedenisse in. Elke deelnemer in die opleidingsgeleentheid word aangemoedig om die tegniek van persoonlike joernaalskrywing te gebruik om oomblikke uit gemeentelike gesprekke, besluite en optrede te herroep en neer te stip tesame met die gevoelens en die emosies wat dit ontlok het. 

Die tweede metode is onderhoudvoering. Nadat daar ‘n atmosfeer van vertroue en konfidensialiteit geskep is, gebruik die ondervraer ‘n stel vrae om die ondervraagde aan te spoor om oomblikke te onthou waar daar gepraat, besluit en opgetree is in die gemeentelike lewe. 

Die ondervraagde se antwoorde op die vrae word

1. noukeurig neergeskryf\

2. daarna opgesom om dit te verkort sonder om iets weg te laat van die 
essensie van die antwoord, 

3. en dan kontroleer die ondervraer die opsomming met die 
ondervraagde om seker te maak dat dit akkuraat is en al die noodsaaklike inligting bevat


Op ‘n manier is dit soos om die ondervraagde die opname te laat invul. Dit is egter baie beter, aangesien die ondervraer ‘n mens is wat ‘n verbintenis het met die vrae en die antwoord wat die ondervraagde gee, word nie net op ‘n papier gelaat nie, maar word as ‘n opsomming teruggelees en sodoende word daar gekontroleer of die vrae verstaan is. Op die manier word die storie wat die ondervraagde vertel opgeteken. ‘n mens luister daarna, leer iets daaruit en dit word onthou. Die persoon wat die storie vertel moet belangrik voel en in beheer van die situasie, en waarom nie? Daardie persoon is in besit van die informasie wat nodig is om die gemeenskap se verlede en hede te verstaan en om te werk vir ‘n beter toekoms. 

As ek advies wil kry van ware etnograwe voordat ek ‘n onderhoud doen?
Twee gerespekteerde meesters van etnografie het met ons ‘n paar wenke en voorbeelde gedeel oor hoe so ‘n onderhoud gedoen moet word. Die volgende bladsye bevat hierdie voorstelle. Die eerste voorbeeld van ‘n onderhoud kom uit Dr. Marion L. Dobbert se boek Ethnographic Research. Die ondervraer soek informasie oor hoe dit is om in te werk in ‘n dagsorgsentrum. Hy hoop om dit te verstaan vanuit die perspektief van ‘n binnestaander en daarom vra hy uit na menings en herinneringe. 

Professionele Raad #1: Voorbeeld onderhoud met ‘n Dagsorgwerker 

Die doel van die onderhoud was om so veel informasie as moontlik te versamel oor my informant se werk. Om die doel te bereik, het ek my informant sekere vrae gevra in verband met die netwerk van verhoudings en aktiwiteite in die werk. Ek het probeer om die informant op haar eie manier oor haar werk te laat praat deur haar ‘n algemene vraag te vra en toe van die name en aktiwiteite, wat sy genoem het, in groepe te klassifiseer. Ek het haar ook gevra waarom sy dit op hierdie spesifieke manier klassifiseer het, terwyl ek probeer het dat sy die klassifikasies op verskillende maniere herhaal.  

Wanneer mens kyk na die seleksie van ‘n onderhoudvoerder se veldwerknotas, wat let mens op in verband met die vrae wat hy gevra het? Let op twee aspekte in die besonder:

1. Vrae is nie beperkend nie.  Hulle neig in ‘n sekere rigting, maar hulle dryf of druk of lei nie. Hulle vereis van die ondervraagde om stories te vertel en beskrywend te wees. Hulle gee die ondervraer die geleentheid om verras te word met die antwoord. Dit is een van die belangrikste take van die etnograaf: om verras te word. 

2. Die vrae beweeg van die oppervlak tot ‘n effe dieper vlak, en vra vir verheldering waar nodig.  Die ondervraer is op soek nadie ware persepsies van die ondervraagde. Hy gee haar geen spesifieke terugvoer oor wat hy van haar antwoorde dink nie, hy beweeg slegs voort in ‘n poging om beter te verstaan. 

Hierdie twee sake is baie belangrik om die proses van ‘n onderhoud in etnografie te verstaan. Wanneer jy begin om die insigte en stories van jou gemeente in te samel, sou jy hierdie nie-beperkende, direkte en verhelderende tegnieke wou gebruik. Jy sal ook voortgaande opsommings moet maak, sodat jou ingesamelde antwoorde pas in agt taamlik klein spasies. Dit beteken dat as die ondervraagde ‘n taamlik lang antwoord gee, soos die dagsorgwerker tweemaal gedoen het, jy die antwoord moet verklein sonder om die essensie daarvan te verloor, waarna jy die ondervraagde se toestemming vir jou opsomming moet verkry. 


Ondervraer:_____________________ 

Datum:_________________________

	1. 


	2.

	3.


	4.


Professionele Raad #2: Hoe om deur ‘n goeie onderhoud te kom

Die volgende paar bladsye kom uit die boek van Dr. Robert Textor genaamd A Handbook on Ethnographic Futures Research.  Hy beskryf die soort onderhoudsproses wat ons in hierdie projek gaan gebruik, hoe om te begin, hoe om ‘n aangename atmosfeer tydens die onderhoud te handhaaf, en hoe om dit te beëindig. 




Bou ‘n Vertrouensverhouding 

‘n Essensiële deel van ‘n goeie verhouding is vertroue. Die ondervraagde moet werklik vertrou dat alles wat aan die etnograaf vertel word, verantwoordelik gebruik sal word [vir die doel van die studie of projek], en nooit op ‘n wyse wat die ondervraagde kan benadeel nie. Vertroue veronderstel veiligheid: veiligheid van afkeur of vernedering deur die ondervraer … en derde partye [wat die studiestuk sou kon lees]. 

Betoon Nie-Veroordelende Respek


Jy moet dit van die begin af duidelik maak dat, binne alle redelike perke, “alles toelaatbaar is”, en dat enige stelling wat gemaak word of waardeoordeel wat uitgespreek word deur die ondervraer, gerespekteer sal word en aangeteken sal word op ‘n nie-veroordelende wyse. 

Gee Aandag


Dit is jou taak om aandag te gee en ontvanklik te bly – ‘n geïnteresseerde, interessante luisteraar en samevatter. Dit is nie altyd maklik nie, maar die ondervraagdes waardeer dit uitermate, miskien omdat hulle nie gewoond is daaraan om iemand te hê wat so lank en geduldig na hulle luister oor enige saak nie, wat nog te sê oor ‘n belangrike een. 

Skep ‘n Gevoel van Vennootskap


Ervaring het geleer dat jou aandag en geduldige gebruik van samevattende terugvoer, lei tot ‘n gevoel van vennootskap tussen [die ondervraagde] en jouself, maar een waarin hy of sy beslis die senior vennoot is. 

Moedig Spontaneïteit aan 


As etnograaf, is dit jou taak om jou ondervraagdes aan te moedig, op alle redelike maniere, om vir jou enigiets te vertel wat hulle wil, sonder vrees of skaamte. Sover moontlik, word hulle aangemoedig om elemente te beklemtoon wat hulle dink belangrik is en om buite rekening te laat alle idees wat hulle kon hê oor wat hulle veronderstel is om te sê en of die klem wat hulle op allerlei punte lê, reg is in die oë van die etnograaf  - of enigiemand anders as hulleself.

Plaas die Ondervraagde in Beheer


Dit is belangrik dat jy die [ondervraagde] vroegtydig laat weet dat hy of sy eintlik in beheer van die onderhoud is. Deur verbale en nie-verbale interaksie moedig jy hom of haar aan om hierdie gevoel van “in-beheer-wees” te voel en ervaar. Dit kan ‘n buitengewone ervaring meebring … en kan aktiewe deelname en ‘n waardevolle onderhoud tot gevolg hê.     






  Die Fisiese Omgewing van die Onderhoud

Die keuse van die plek waar die onderhoud gevoer gaan word, moet gedoen word met in agneming van die ondervraagde se wense en gemak. Jy moet jouself nie so posisioneer dat die onderhoud voorkom soos ‘n simboliese herhaling van ‘n formele werksonderhoud, skoolonderhoud of offisiële onderhoud nie. Ek vind dit die beste om nie aan die een kant van ‘n lessenaar te sit met die ondervraagde aan die ander kant nie, omdat dit formeel voorkom in baie kulture. As daar twee stoele is, of ‘n stoel en ‘n bank in ‘n 90 grade hoek tot mekaar, is dit meestal die beste. As jy op ‘n bank sit, kan jy jou bandopnemer, onopvallend, langs jou op die bank sit. As een sitplek gemakliker as ‘n ander is, probeer om die ondervraagde op die gemakliker een te laat sit. In elk geval, probeer om gemak te simboliseer met hoe jy sit.  

Die Aanteken van Antwoorde


Terwyl jy kernaantekeninge op jou klembord maak, hou jy voortdurend oogkontak met die ondervraagde. Soms is dit ‘n goeie idee om jou klembord so vas te hou dat hy of sy kan sien wat jy daarop skryf – om te verseker dat jou werk openlik geskied. Moet dit in elk geval nie hou dat dit ‘n visuele versperring tussen julle word nie. 


Wanneer jy gereed is om ‘n gedeelte van jou notas op te som, skakel jou bandopnemer aan (of ander opneeminstrument) en hou dit (of die mikrofoon) op so ‘n wyse dat jy nog oogkontak met die ondervraagde kan handhaaf as jy van jou klembord opkyk. Laat hom of haar sien dat jy bedag is op verbale en nie-verbale aanduidings dat jy van die informasie verdraai het, ‘n belangrike punt uitgelaat het, of wat ookal. Dit is belangrik om op die regte voet af te skop deur dit duidelik te stel dat hy of sy nie bang hoef te wees omdat jy ‘n bandopnemer gebruik nie. Die voorgeskrewe styl wat skynbaar die beste werk is een waarin mens kort, duidelik, reguit, saaklik en gelykstemmig is (dit is vry van intonasies wat vooroordeel mag oordra of [die ondervraagde skaam of ongemaklik laat voel)]. 

Professionele Raad #3: Textor oor die opening en die beëindiging van die onderhoud

Die Opening van die Onderhoud

1.
Dui die doel van die onderhoud en elke element daarin aan.

2.
Maak duidelik wat die voordele is wat die ondervraagde uit die ervaring mag kry. Gewoonlik is daar twee sulke voordele:  (1) ‘n interessante ervaring en miskien ‘n groter bewustheid [oor die saak op die tafel]; en  (2) ‘n kopie van die opsomming van die onderhoud. Bo en behalwe dit, ‘n opvoedkundige kursus of ‘n konferensie … sou voordele wees wat ‘n mens kan noem. 

3.
Spesifiseer die stappe wat jy onderneem om te neem om die privaatheid, menswaardigheid en welwese van ondervraagde te beskerm. Maak veral seker dat hy of sy die voorsorgmaatreëls verstaan wat jy sal neem om die anonimiteit van die onderhoud en die uiteindelike opsomming te verseker. 

Hoe jy oorkom


Dit is belangrik dat jy ten minste oorkom as ‘n eerlike, betroubare en professionele persoon met altruistiese motiewe – sonder om bevooroordeeld te wees. As ‘n mens boonop kan oorkom as iemand wat vriendelik, ondersteunend en interessant is en ook nog lekker om mee te gesels, soveel te beter. 

Beëindiging van die Onderhoud

 
Dit sal heel moontlik gou duidelik vir jou word wanneer die punt bereik is waar die ondervraagde alles gesê het wat nodig is en graag sal wil ophou met die onderhoud. Natuurlik sal dit ontaktvol wees om sommer net jou hulpmiddels op te tel en skielik te loop. Daarom vra mens eers ‘n vraag soos, “Is daar nog iets wat u wil byvoeg?” of  “Is dit voldoende so?”. Op die stadium mag hy of sy nog iets hê om te sê, en indien dit die geval is, hanteer ‘n mens dit as deel van die onderhoud. Indien nie, mag die ondervraagde sê, “Dit is voldoende”. 


By die punt, terwyl jy jou hulpmiddels bymekaarmaak, sou dit gepas wees om iets te sê soos, “Wel, dit is nogal heelwat informasie en ek het baie geniet om te luister. Het u dit geniet?”. Die doel hiervan is om die verhouding weer menslik te maak, as’t ware, om weer in ‘n gespreksmodus in te gaan en om te help om die spanning, wat kon opbou tydens die onderhoud, te verlig. Die ondervraagde sal jou heel moontlik vertel hoe hy of sy voel oor die ervaring om ondervra te word tydens ‘n onderhoud en moontlik ook vertel van diepere en verdere emosionele bekommernisse oor die toekoms … Ek is van die oortuiging dat ‘n onderhoud wat goed gevoer is, die persoon wat ondervra is groter emosionele integriteit sal verleen, meer “bymekaar” sal hou en minder angstig sal maak as voor die onderhoud. 

Wenke om langer antwoorde aan te moedig:

· Sonder om verbaal te onderbreek, gebruik “uh huh” of “ja” of “interessant” asof jy wil sê, “Ek sou graag meer wil hoor”.
· Verseker die ondervraagde dat ‘n monoloog aanvaarbaar is in dié geval; as jy op ‘n punt verskil, byt op jou lip! 
[image: image16.wmf]
Wenke om kort antwoorde of ‘n verandering van onderwerp aan te moedig:

· Verminder positiewe aansporende terugvoer

· Sê, “Ek dink ek het nou genoeg hieroor”, of 

· “Kan ek probeer opsom wat u gesê het”.  

· Vra ‘n nuwe vraag uit die vrae wat jy beloof het dat jy sou vra. 

Hierdie blokke is nie besonder groot nie, veral as die ondervraagde ‘n lang en gedetailleerde storie het om te vertel. Jy mag besluit om eers notas te neem op ‘n stuk papier en dit dan op te som op dié vorm. Onthou om jou opsomming terug te lees aan die persoon wat jy ondervra om hul toestemming daarvoor te gee.

Gemeentelike Ontdekkingsonderhoude





Hierdie vrae is geskryf om mense aan te moedig om te praat oor hulle ervarings in die gemeente. Die vrae laat mense tye, plekke, situasies, emosies, beelde en spesifieke woorde, waar moontlik, onthou. ALLE antwoorde help. Alle herinneringe vertel baie oor hoe die gemeente lewe en werk. Elke antwoord word baie waardeer.





Let op 


En


Luister


Insameling van insigte uit gemeentes








V. Wat is ‘n assistant-onderwyser, ‘n hulp onderwyser? Is daar enige verskil tussen hulle en ‘n leieronderwyser?





A. Ons werk as ‘n span. Die staatswet bepaal dat daar een onderwyser vir elke tien kinders moet wees, maar die federale wet vereis een vir elke sewe kinders. Ons volg dus die federale wet, aangesien ons grootliks deur federale geld befonds word. Wat betref die verskil tussen die spanlede, kan ek nie aan enigiets dink nie. Ons is almal kollege gegradueerdes. Maar dit is ‘n geval van rolle en ervaring. As ‘n leieronderwyser, is ek meestal getaak met die beplanning van die program en evaluasie. Ons is almal betrokke by die aktiwiteite met die kinders. Daar is ‘n weeklikse skedule vir die twee assistentonderwysers. Byvoorbeeld: hierdie week lei die een die kunsaktiwiteite – die vertel van stories, teken, terwyl die ander onderwyser die groepaktiwiteite lei – spel, sang.  Die hulp onderwyser kom van 2:30 p.m. tot 5:00 p.m. Haar hooftaak is skoonmaak. Die skoonmaak, of ‘n gedeelte daarvan, word deur die kinders, die twee assistentonderwysers en myself gedoen. 





V. So waarom word dit op die manier geklassifeer?





A. OK. Dit is ‘n soort hiërargiese organisasie. Dit het te make met ervaring in dagsorgsentrums en ‘n ander belangrike punt is of individue gelisensieerd is om in dagsorgsentrums onderrig te gee. Ons moet sekere kursusse loop om krediete te kry vir ‘n NKP (nursury kindergarten, preschool). Ek hou toesig oor die assistente en die hulponderwysers. Die direkteur hou toesig oor die onderwysers, ens. Ek is egter ook betrokke in vele administratiewe aksies en aktiwiteite. Ek help die direkteur, ek voer onderhoude met dié wat kom vir werk, ens. 





Seleksie uit veldwerknotas





	Ek het op 29 April om 4:00 p.m. my informatnt, Me. X ontmoet. Sy het nogal moeg gelyk na ‘n volle dag se werk, so ons het ‘n tyd lank oor algemene sake gesels. Nadat ons koffie gedrink het, het sy meer op haar gemak gelyk en was die moontlik vir my om met die onderhoud te begin. 





V. Waar werk u?





A. Ek werk in ‘n dagsorgsentrum.





V. Wat behels u werk? 





A. Ek is ‘n leieronderwyser in die dagsorgsentrum, wat geleë is in ‘n groot gebouekompleks en wat diens doen aan ‘n laer-middelklas gemeenskap. 





V. Wat is ‘n dagsorgsentrum?





A. Dit is ‘n plek waar ouers, wat werk of studeer, hulle kinders kan laat – dit is kinders wat jonger as skoolgaande ouderdom is, vanaf twee en ‘n half jaar tot vyf jaar oud.





V. Kan u my iets van u werk vertel, u verantwoordelikhede, hoe dit verband hou met die hele sentrum?





A. Soos ek gesê het, is ek die leieronderwyser. Ek is verantwoordelik vir die beplanning en implementering van die program vir my klas; ek bly in kontak met die ouers en lig hulle in oor wat met kind gebeur in die sentrum. Ek hou ook toesig leerlingonderwysers. Verder, hou ek boek van die kinders se teenwoordigheid, vul etevorms en die kinders se vaardigheidsvorms in. Oor die algemeen, is dit my verantwoordelikheid om te verseker dat dinge gebeur en mense hulle opdragte uitvoer. Ek word bygestaan deur twee assistant-onderwysers en ‘n hulponderwyser. Ons werk as’n span saam. Ek is egter die een wat die program beplan, wat uitgaan met die kinders wat wil uitgaan, en wat bly in die sentrum met die kinders wat binne wil bly. Ek vergesel gewoonlik die kinders vir die eerste 45 minute.

